
Proklematie van Prins Jeffrey den iësjte en Prinses Maike 

Ich Prins Jeffrey den iësjte gebaore en getaoge in de Burgemeister Kerckhofsjtraot in 

Arensgenhout, zoon van Wim en Jen, twië echte Beumerwalders en echte hoaglustigheden, 

trómmelaer en voetballer in hart en nere, heerser euver de klaslokale van ’t St. 

Bernardinuscollege, mèt aan mien zie mien twiëlingzöster Maike ’n rasechte Beumerwalderin, 

besjermvrouwe van de kranke kinger in ’t ziekenhoes van Mesjtreech en ouch fervent 

sjlaagwèrker bie St. Rochus. Allebei zint v’r echte Moelemaekers. 

Biegesjtange door President Roger en de Raod van Elf, make bie dizze bekènd: 

Ten iësjte; 

23 jaor geleje heij Maike es iësjte ‘t leeg gevónge, 

gelökkig zint v’r noe tegeliek teveursjien gesjprónge. 

Ten twiëde; 

hubbe pap en mam eine kiër betaald en d’r twee gekrege, 

’t zou sjiek zin es se dat dizze carnaval aan de tap ouch ins dege. 

Ten derde; 

zint veer al door pap en miene broor veurgegaon, 

dat beteikend dat veer dit jaor extra good ós bès mótte doon. 

Ten veerde; 

Sjnoep goaje op de wage dat lök ós bès, 

t is allein te houpe dat Maike ‘t trepke nao ónger neet mis. 

Ten viefde; 

Omdat in ‘t dörp alles aan vernuujing deit, 

mot v’r d’r same veur zurge dat d’r gein sjlaot op ‘t gemeinsjapshoes geit. 

Ten zösde; 

Höb v’r allebei nog gein anger huuske hove te koupe, 

angesj heij v’r te wiet nao de optoch mótte loupe. 

Ten zevende; 

Weurd qua financiën ummer miër op de vereiniging gelèt,  

terwiel die, in taegensjtèlling tot politiek Nuth, waal werk verzèt. 

Ten achste; 

In os dörpke huëre v’r muziek van fanfaar en drumband gaer, 

veer weite zeker…… in de toekoms weurd dat bie de jeugd ouch weer populair. 

Ten neugende; 

geuf ‘t in Nuth natuurlijk mèr ein voetbalclub, 

’t is allein te houpe dat in de twiëde seizoenshèlf gènne ‘n blessure oplöp. 



Ten tiënde; 

dat ‘t ummer mië initiatieve wie de sjpashermenie maog gaeve, 

want allein zoa houte v’r same de carnaval in laeve. 

Ten èlfde; 

gein vrund en vriendin of unne prins allein, 

mèr dit joar löp ‘ne twiëling veurop in de carnavalstrein! 

 

Ós motto veur de drie dol daag is dan ouch: 

 

De carnaval in ’t Beumerwald is altied magnifiek, 

mèr dees twië make ‘m mèt uch, dit joar döbbel zoa sjiek. 

 

Aldus gelaeze en gekald de twiëde jannewari van ’t jaor twiëdoezendenzèstiën 
 

Alaaf        Alaaf        Alaaf 
 
 


